
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


জীবন



শান্তি সবাই চায়, তুমি, আমি, আমরা সবাই

আমি তবু বলি, যুদ্ধই শ্রেয়ঃ,

যুদ্ধ চলুক

যতদিনই ধরেই হোক।

দু'হাত উপরে তুলে

বশ্যতা স্বীকার? কিছুতেই নয়।

তার চেয়ে আজীবন দাঁতে দাঁত চেপে

সংগ্রামকে সঙ্গী করে নাও।

কারণ নিশ্চিত জেনো

এ মাটিতে কাপুরুষের

বিন্দুমাত্র অধিকার নেই।

জীবনকে ভালোবেসে

জীবন-সংগ্রামে যারা প্রতিজ্ঞায় স্থির
কেবল তাদেরি থাক
বাঁচবার অক্ষয় অধিকার

	        এই পাতাটি অন্য কোনো ভাষায় উপলব্ধ নয়।

